
GOUVÈNÈ HOCHUL MANDE POU MONTE DRAPO YO A DEMI MA POU ONORE 
SÈJAN ETA-MAJÒ KORY WADE NAN FÒS DE LÈ AMERIKEN KI TE TONBE  

  
Drapo yo pral flote a demi ma nan 5 ak 6 jiyè  

  
  

Gouvènè Kathy Hochul jodi a te mande pou drapo yo flote a demi ma nan tout bilding 
ak enstalasyon gouvènman Eta a nan dat 5 jiyè ak 6 jiyè nan onè Sèjan Eta-Majò Fòs 
de Lè Ameriken Kory Wade, ki te mouri apre egzèsis antrènnman ki te fèt 14 jen. Sèjan 
Eta-Majò Wade se te yon natif natal Shortsville, New York nan Konte Ontario.  
  
"Mwen tris anpil pou pèt Sèjan Eta-Majò Kore, epi mwen eksprime pi gwo kondoleyans 
mwen bay fanmi ak pwòch Sèjan Wade yo nan non tout Nouyòkè yo", Gouvènè 
Hochul te deklare. "Trajedi sa a se yon rapèl tris sou risk gason ak fanm vanyan yo 
nan lame nasyon nou an fè fas chak jou pou kenbe nou an sekirite".  
  
Wade te enskri nan Fòs de Lè epi li te sèvi peyi l depi 2008. Li te resevwa anpil prim, 
tankou Meday Felisitasyon de Lè ak Lespas, Meday Pèfòmans de Lè ak Lespas, Prim 
Inite Meritwa Konjwent, Prim Inite Eksepsyonèl de Lè ak lespas, Riban Sèvis Defans 
Nasyonal, Meday Sèvis Global kont Tewors ak Riban Diplome nan Edikasyon Militè 
Pwofesyonèl Sou-Ofisye Fòs de Lè Ameriken.  

